
BAKI-2013
                             Buxar istilik təchizatı sistemləri
  İstilik təchizatı sistemlərində bəzən istilikdaşıyıcısı kimi su buxarından istifadə edilir. Belə sistemlərə buxar istilik təchizatı sistemləri deyilir. Buxar istilik təchizatı sistemləri boruların sayına görə bir və çoxborulu, ötürülən buxarın təzyiqinə görə alçaq və yüksəktəzyiqli, kondensatı qaytarılan və qaytarılmayan olurlar.
  Əgər istilik məişət tələbatçılarına buxar vasitəsilə verilirsə, bu zaman adətən, birborulu buxar istilik təchizatı sistemlərindən istifadə edilir. Bunlar kondensatı qaytarılan və qaytarılmayan ola bilərlər.
  İstilik işlədicilərinin növləri və onların işlətdikləri buxarın təzyiqləri müxtəlif olarsa, onda iki və daha çox borulu buxar istilik təchizatı sistemlərindən istifadə edilir. Bu, o zaman səmərəli olur ki, müxtəlif təzyiqli İEM-dən verilsin. Belə olduq da, yüksəktəzyiqli buxar biləvasitə və ya reduksion quruluşdan keçdikdən sonra alçaqtəzyiqli buxar isə turbinin ayrımından verilir. Əgər buxar qazanxanadan verilərsə, onda, onun yüksəktəzyiqli bir boru ilə işlədiciyə çatdırılması və orada təzyiqinin reduksion qurğular ilə müxtəlif lazımi təzyiqlərə qədər azaldılması və istifadəsi səmərəli olur. Çünki, bu halda qazanxanada, İEM-də olan elektrik enerjisinin istehsalının azalması məsələsi olmur. İEM-dən isə alçaqtəzyiqli buxarın yerinə yüksəktəzyiqli buxarın yerinə yüksəktəzyiqli buxar verilersə, turbində buxarın həmin təzyiqlərin fərqinə uyğun iş görməsi azalır və deməli, ona ekvivalent miqdarda elektrik enerjisi də az istehsal olunur. 
  Boru kəmərindən gələn buxar injektorda isitmə sistemindən sorulan kondensat-su qarışığı ilə qarışaraq kondensatlaşır və isitmə cihazlarına-radiatorlara verilir. Dövr edən kondensat-su qarışığının artıq hissəsi isti su işlədicilərinə verilir. İsti su içlədicilərinə verilən suyun miqdarını artırmaq və buxarın kondensatının temperaturunu aşağı salmaq və buxarın kondensatının temperaturunu aşağı salmaq üçün injektora su kəmərindən soyuq su da qarışdırılır. 
  Radiatorlarda yaranmış buxar kondensatı-kondensat ayırıcısından keçərək, yuxarıda qoyulmuş akkumulyator çəninə yığılır. Kondensat ayırıcısı buxarın radiatordan kondensat ilə birlikdə çıxmasına imkan vermir və ancaq kondensatı buraxır. Suyun temperaturunu akkumulyator çənində qaydaya salmaq üçün oraya soyuq su da verilir. Su akkumulyator çənindən isti su təlabatçılarına verilir. Burada şəbəkədən verilən buxar injektora sorulan su ilə qarışaraq kondensatlaşır və suyu qızdıraraq akkumulyator çəninə verir. Buradan isə isti su-kondensat qarışığı isti su içlədicilərinə verilir. Suyun akkumulyator çənində çoxaldığı zaman daşaraq ətrafa dağılmaması üçün çəndəki artığ suyu kanalizasiyaya ötürən boru kəməri nəzərdə tutulur. İsti suya təlabatın çoxalması və ya həddən artığ azalması vaxtı çəndə suyun soyumasının qarşısını almaq üçün çənin içərisinə şəbəkədən buxarın verilməsi nəzərdə tutulur. Bu zaman suyun altından verilən buxar onu barbotaj edərək yuxarı qalxır və suyu qızdırır.
  İstilik telabatçıları böyük olduqda onlarda kondensatın su yerinə istifadəsi səmərəli olmur. Çünki, kondensat qiymətli məhsuldar və onun hazırlanması üçün İEM-də və qazanxanada suyun emalı qurğusu fəaliyyət göstərir və orada çoxlu qiymətli avadanlıqlar və reagentlər işlədilir. Onun üçün də kondensatın yığılması və istilik mənbəyinə qaytarılması, bu məqsədlə kondensat borularının çəkilməsinə, yəni əlavə kapital qoyuluşuna baxmayaraq, iqtisadi cəhətdən səmərəli olur.
  Kondensatın qaytarılması açıq və qapalı tipli olur. Açıq tipli sistemlərdə buxarın kondensatı işlədicilərdən sonra atmosfer ilə əlaqəsi olan çənlərə yığılır. Bu çənlərədə kondensat hava ilə görüşdüyündən, havadakı oksigeni özündə intensiv həll edir. Bundan əlavə, isti kondensat buxarlanır və bunun nəticəsində istilik və su itkiləri baş verir. Bu tip sistemlərdə kondensat adətən, səviyyələr fərqi nəticəsində yaranan basqı hesabına hərəkət edir. Bu zaman boruda kondensat buxarlanır və orada iki axın-aşağı hissədə kondensat, yuxarı hissədə isə buxar axını baş verir. Bu, kondensat axınının boruda isə buxar axını baş verir. Bu, kondensat axınının boruda dearasiya edilməsinə imkan yaradır. Kondensatdan buxarın tərkibinə oksigen qazı ayrılır ki, bu da borunun yuxarı hissəsini korroziya edir. Ona görə də belə ‘quru’borular bütün en kəsiyi dolu axan ‘yaş’ borulardan daha tez korroziyaya uğrayır və sıradan çıxırlar. Bu səbəbdən kondensatın açıq tipli qaytarma sxemlərinin tətbiqinə boruların korroziya təhlükəsi olmadığı hallarda icazə verilir. Buna neft məhsulları ilə çirklənən kondensatın açıq tipli nəqlini misal göstərmək olar. Burada neft məhsulları borunun daxili səthində nazik təbəqə əmələ gətirdiyindən borunu korroziyadan qoruyur.
  Kondensatın qapalı tipli qaytarılması sxemdə onun istilik mənbəyinə çatmasına qədər olan yolda ən azı 0,005 MPa izafı təzyiq altında olması təmin edilir. Bu izafı təzyiq kənardan havanın-yəni onun tərkibindəki oksigenin kondensata qarışmasına imkan vermir.
  İstilik işlədicilərinin buxar kəmərinə birləşdirilməsi onların xüsusiyyətlərindən asılı olur. İsitmə radiatorları şəbəkəyə asılı sxemlə qoşulmuşlar. Radiatorlarda alınan kondensat-kondensat ayırıcısından keçərək kondensat yığıcısına doğru geriyə daxil olmasının qarşısını almaq üçün nasosun çıxışında siyirtmədən qabaq əks-klapan qoyulur.
  Əgər buxarın biləvasitə radiatorlara verilməsi qeyri-mümkünsə, onda, isitmə sistemi şəbəkəyə asılı olmayan sxemlə birləşdirilir. Burada buxar isitmə qızdırıcısına verilərək öz istiliyini isitmə sistemində nasos ilə dövr etdirilən suya verib kondensatlaşır və alınmış kondensat-kondensat ayırıcısından və kondensat yığıcısından keçərək nasos ilə kondensat kəmərinə vurulur. Asılı olmayan sxem ilə isti su təchizatının da buxar şəbəkəsinə qoşulması mümkündür. Burada isti su qızdırıcısında kondensatlaşan buxar öz istiliyini su kəmərindən verilən soyuq suyun qızdırılmasına sərf edir. Qızdırılan su akkumulyator çəninə və oradan da isti su işlədicilərinə verilir. 
  İsti suyun temperaturu qızdırıcıya buxar veren boru üzərində qoyulmuş temperatur tənzimləyicisinin vasitəsilə tənzimlənir.

BAKI-2013
                Müasir istilik təchizatı sistemlərinin bəzi sxemləri 
  Hazırda mərkəzləşdirilmiş istilik təchizatı sistemləri ilə yanaşı istilik təchizatının digər növü-kiçik güclü qazanxanalardan bir və ya bir neçə binanın istilik təchizatı sxemləri də tətbiq edilir. Bu zaman bir və ya bir-neçə bina üçün kiçik güclü qazanxana inşa edilir. Buradan həmin binaların isidilməsi və isti su təchizatı həyata keçirilir. Bu halda isitmə sisteminə verilən və oradan qayıdan suyun temperaturu adətən 75/60C qebul edilir. Binaların isti su təchizatı isə qazanxanada qoyulmuş istilik dəyişdirici aparatların-boylerlərin vasitəsilə həyata keçirilir. Bunun üçün qazandan çıxan isti su boylere daxil olaraq öz istiliyini şəhər su şəbəkəsindən götürülən soyuq suya verir və onu qızdıraraq binalara ötürür. 
  Üç bina üçün nəzərdə tutulmuş istilik təchizatınınprinsipləri bunlardır. Burada suqızdırıcı qazanda qızan su paylaşdırıcı kollektora verilir. Buradan suyun bir hissesi isitme sisteminin dövretdirici nasosları ilə digər paylaşdırıcı kollektora, oradan isə binaların isitmə sistemlərinə verilir. Paylaşdırıcı kollektorundan suyun qalan hissəsi isti su təchizatı sistemi üçün nasos vasitəsilə boylerə verilir. Boylerdə həmin suyun suyun istiliyi soyuq suya keçir və burada qızmış su isti su təchizatına verilir. Soyuq suyun boylere verilməsi nasosların köməyi ilə həyata keçirilir. Boylerə həmçinin dövretdirmə nasosunun köməyi ilə isti su təchizatından qayıdan dövretdirilən su verilir. Su boylerdə qızdırılaraq əsas isti su selinə qarışır və yenidən isti su təchizatına verilir. Boylerdən və binaların isitmə sistemlərindən qayıdan nisbətən soyumuş su kollektora yığılır və yenidən qızdırılmaq üçün qızdırıcı qazana verilir. Qazanda yanacaq qaz olduğunda yandırılır və içəri ötürülür. Beləliklə, qazan, isitmə sistemi və boyler arasında suyun dövretdirilməsi təşkil edilir ki, burada da suyun müəyyən itkisi olur. 
  Əmələ gələn su itkisini kompensasiya etmək üçün həmən bu dövrəyə yumşalmış su verilir. Yumşalmış suyun hazırlanması üçün kationit süzgəcindən istifadə olunur. Kationit süzgəcinə su kollektordan verilir. Bu kollektora su vuran nasosların işlərini tənzimləmək üçün genişləndirici çən nəzərdə tutulur. Genişləndirici çənin köməyi ilə kollektordan lazımi təzyiq saxlanılır. Soyuq suya təlabat az olduqda o, genişləndirici çəndən götürülür. Soyuq suya təlabat artdıqda isə genişləndirici çəndə təzyiq düşür və müəyyən qiymətə çatanda  nasos işə düşür. Soyuq suya təlabat azaldıqda və nəhayət heç olmadıqda genişləndirici çəndə təzyiq qalxır və onun qiyməti müəyyən həddi aşdıqda nasos saxlanılır.
  Ümumiyyətlə, genişləndirici çən suyun qızması zamanı onun isitdən genişlənən hissəsini qebul etmək, suyun az miqdarda itkisi və ya soyuması vaxtı onun azalan həcmi qədər suyu sistemə vermək üçün tətbiq edilir.
  Açıq tipli genişləndirici çəndən isə eyni zamanda sistemdə suyun həcminin həddən çox artması zamanı onun artıq hissəsini xaric etmək və bəzi hallarda isə sudan havanı ayırmaq və ya ayrılmış havanı xaric etmək üçün də istifadə olunur. Genişləndirici çənlərin mənfi cəhətlərinə onların çox yer tutmaları, açıq tiplilərdə isə suyun həddən artıq soyuması zamanı hava ilə birlikdə oksigen qazının udulması nəticəsində sistemdə korroziya təhlükəsinin artmasıdır. Açıq tipli genişləndirici çəni adətən, isitmə sisteminin ən yuxarı nöqtəsində-çardaqda və ya pilləkən qəfəsində yerləşdirirlər. Nəticədə quraşdırma xərcləri və istilik itkiləri artır və su, havanın tərkibindəki oksigen qazı ilə zənginləşir. Yüksək mərtəbəli binalarda açıq tipli genişləndirici çənlərin istismarı daha da çətinləşir, çünki, bu zaman suyun oradan axması üçün nəzərdə tutulan boruların uzunluqları da artır.
  Qapalı genişləndirici çənin daxilində membran yerləşdirilir. Membranın bir terefde tezyiq altında hava və ya hər hansı bir inert qaz (misal üçün, azot)”yastığı” yerləşir, digər tərəfi isə isitmə sistemi ilə əlaqələndirilir. Bu növ çənlər hermetik olduqlarından suyun hava ilə təmasının qarşısı alınır və sistemdə korroziya təhlükəsi aradan qalxır. İsitmə sistemində dövr edən suyun temperaturu artdıqda suyun həcmi genişlənir və onun genişlənmiş hissəsi çənin isitmə sistemi ilə əlaqədar olan tərəfinə daxil olur, oradakı membranı sıxır və onun əks tərəfindəki qazın həcmi suyun genişlənməsindən az olarsa, onda sistemin aşağı nöqtələrindəki hidrostatik təzyiqin buraxila bilən qiyməti keçməməsi üçün qoruyucu klapanlar açılması ilə suyun bir hissəsinin sistemdən xaric olunması lazım olur. Əgər genişləndirici çən düzgün hesablanmışsa, suyun genişlənən hissəsini qəbul edir və soyuma vaxtı onun sistemə qayıtmasını təmin edir. Genişləndirici çənin həcminin düzgün hesablanmadığı halda suyun soyuması vaxtı, əgər azalan həcm kompensasiya edilməzsə, onda sistemin yuxarı nöqtələrində təzyiqin və ona uyğun qaynama temperaturunun aşağı düşməsi hesabına suyun qaynaması və havanın sorulması baş verə bilər.Ona görə də qapalı genişləndirici çənin həcmi hesablanarkən sistemdəki buraxılabilən hidrostatik təzyiq dəyişmələrinin intervalı düzgün qiymətləndirilməlidir. Genişləndirici çənin həcmi sistemdəki suyun həcmindən, onun temperaturundan, dövretdirici nasosun yaratdığı basqıdan, onun boylerə və çənə nəzərən sistemə birləşmə yerindən asılıdır. 
  Yüksəkmərtəbəli binaların isti su təchizatı bəzən bir boylerdən də aparıla bilir. Bu zaman aşağı mərtəbələrdəki işlədiciləri yüksək təzyiqdən qorumaq üçün isti su xəttinin üzərində təzyiq tənzimləyici nəzərdə tutulur.
  Qeyd etmek lazımdır ki, baxılan istilik təchizatı sistemlərinin tətbiqi zamanı bir-çox firmaların avadanlıqlarından istifadə etmək olar.

                        Mərkəzi istilik məntəqələri
  Mərkəzi istilik məntəqələrinin (MİM) nəzərdə tutulması texniki-iqtisadi hesabatların nəticəsi ilə müəyyən olunur. Sənaye və kənd təsərrüfatı müəssisələrində(əgər onlar xarici istilik mənbəyindən qidalanırlarsa) binaların sayı birdən çoxdursa, MİM-lərin nəzərdə tutulması vacibdir.
  MİM-lərin qurulması isti su təchizatı avadanlıqlarının YİM-lərə nisbətən azaldılmasına, tənzimlənməsinin sadələşdirilməsinə, onun həyata keçirilməsi üçün lazım olan avadanlıqların, istismar heyetinin sayının azaldılmasına imkan verir.
  MİM-lər məhəllənin mikrorayonun iki və ya daha çox binası üçün nəzərdə tutulur. MİM-lər binaların zirzəmilərində yerləşdirilmiş nisbətən səsli avadanlıqların- nasosların binadan kənarda, ayrıca tikilmiş binada yerləşdirilməsinə imkan verir. Bu binalarda həmçinin bina və qurğuların sanitar-texniki avadanlıqlarının, o cümlədən, təsərrüfat, içməli su və yanğın söndürmək üçün nəzərdə tutulmuş yüksəldici nasosların da yerləşdirilməsinə icazə verilir.
  İstilik işlədicilərinin şəbəkəyə qoşulma sxemi elə seçilməlidir ki, bu zaman istilik şəbəkəsində dövr edən suyun sərfi minimum alınsın. Bundan əlavə, müxtəlif tənzimləyicilərin və məhdudlaşdırıcıların köməyilə istiliyə qənaət təmin edilməlidir. 
  İsti su qızdırıcılarının səthinin hesablanması isitmə sistemi üçün qurulmuş temperatur qrafikinin “sınma” nöqtəsinə uyğun verici kəmərdəki suyun temperaturuna, “sınma” nöqtəsi olmadıqda isə, verici kəmərdəki suyun minimal temperaturuna uyğun qiymətə hesablanmalıdır. İsitmə sistemi şəbəkəyə asılı olmayan sxemlə qoşulduqda qızdırıcının səthi yuxarıda qeyd edilən şəraitə və həm də xarici havanın isitmə sistemi üçün hesabat temperaturuna uyğun qiymətə hesablanmalıdır. Hesabatın nəticəsi kimi səthin qiymətinin böyüyü qəbul edilməlidir.
  Qızdıran su isitmə su qızdırıcılarda əks-axınla boruların arasına, isitmə qızdırıcılarında isə onların içərisinə verilməlidir. Buxar-su qızdırıcılarında isə buxar boruların arasına verilir. 
  İsitmə sistemlərindəki qızdırıcıların sayı- isitmədə fasiləyə imkan verilməyən yerlərdə-2 ədəd, hərəsi 100 məhsuldarlıqlı; -digər yerlərdə isə 1ədəd qəbul edilməlidir. İsti su qızdırıcılarının sayı isə hər pillədə 50  məhsuldarlıqla 2 ədəd qəbul edilir. Maksimal istilik sərfinin 2MVt-dan çox olmadığı və fasilələrlə icazə verildiyi yerlərdə hər pillədə 1 ədəd qızdırıcının nəzərdə tutulmasına icazə verilir. Sənaye və kənd təsərrüfatı müəssisələri üçün fasilələr icazə verildikdə, hər pillədə bir qızdırıcı nəzərdə tutulmamalıdır. YİM və MİM-lərdə boruların yuxarı nöqtələrində havanı xaric etmək üçün şərti keçidi 15 mm, aşağı hissələrində isə suyu buraxmaq üçün şərti keçidi 25 mm olan bağlayıcı armaturalar nəzərdə tutulmalıdır.
  İstilik məntəqələrində çirktutanlar: verici kəmərdə məntəqənin girişində, qayıdan kəmərdə isə-suyun sərfini və istilik miqdarını ölçən cihazlardan qabaq yerləşdirilir. Çirktutanlar YİM-lərdə, onların MİM-lərdə nəzərdə tutulmasından asılı olmayaraq yerləşdirilməlidir.
  Mərkəzləşdirilmiş isti su təchizatı sisteminin boru və avadanlıqlarını korroziyadan və ərpin əmələ gəlməsindən qorumaq üçün MİM-lərdə suyun emalı nəzərdə tutulur. Bu zaman suyun tərkibindən asılı olaraq vakuumda deaerasiya, maqnit ilə emal və ya silikat ilə emal nəzərdə tutulur. Bu zaman suyun tərkibindən asılı olaraq vakuumda deaerasiya, maqnit ilə emal suyun ümumi codluğunun 10 mq-ekv/l-dən az, karbonat codluğunun isə 4 mq-ekv/ldən çox olduğu zaman tətbiq edilir.
  İlkin sudakı karbon qazının qatılığı 10mq/l-dən çox olduqda, vakuumda deaerasiya prosesindən sonra suyun qələviləşdirilməsi nəzərdə tutulmalıdır. Suyun emalı zamanı suya verilen reagentlər onun tərkibini pisləşdirməməli və onların tətbiqinə dövlət sanitar orqanları tərəfindən icazə verilməlidir.
  MİM-lərdə akkumulyator çənini yerləşdirərkən vakuumda deaerasiya nəzərdə tutulduğu zaman akkumulyatorun daxili səthini korroziyadan qoruyan mühafizə və çəndəki suyun aerasiyasının qarşısını alan xüsusi hermetikləşdirici mayenin onun səthinə tökülməsi nəzərdə tutulmalıdır. Bu zaman hermetikləşdirici mayenin çəndən kənara isti su ilə çıxmasının qarşısını alan xüsusi qurğu nəzərdə tutulur. 
  İstilik məntəqələrində axınlı sorucu ventilyasiyadan istifadə edilir. İş zonasında havanın temperaturu qış zamanı 28C-dən, yay ərzində isə xarici havanın temperaturundan 5C-dən çox götürülməməlidir. MİM-lərdə səsin azaldılması üçün də tədbirlər nəzərdə tutulmalıdır. Ayrıca tikilmiş MİM ilə yaşayış binaları, uşaq bağçalarının yataq və oyun otaqları, internat məktəblərinin yataq otaqları, xəstəxanaların əməliyyat otağı və palataları, mehmanxanalar, yataqxanalar, sanatoriyalar, istirahət evləri və s. yerlər arasındakı minimal məsafə 25m-dən az olmamalıdır. Nümunə olaraq qapalı istilik təchizatı sistemi üçün mərkəzi istilik məntəqəsini göstərmək olar. 

         Buxar istilik təchizatı sistemlərinin hidravlik hesabatı
  Buxar kəmərlərində istilikdaşıyıcısı boru daxilində hərəkət etdikcə onun təzyiqi, temperaturu və sıxlığı azalır. Buna görə də, buxar kəmərlərinin hidravlik hesabatı zamanı bunlar nəzərə alınmalıdır. Buxarın təzyiqinin və onun hesabına həm də sıxlığının boruda hərəkət edərkən azalmaları, bilavasitə borunun daxili diametrinin qiymətindən asılı olur. Nəzərə alsaq ki, hidravlik hesabat nəticəsində borunun daxili diametri təyin edilməlidir, onda, bunların bir-birindən qarşılıqlı asılılıqları aydın olur. Onun üçün də, buxar kəmərlərinin hidravlik hesabatı ardıcıl yaxınlaşma üsulu ilə aparılır. 
  Buxarın temperaturunun dəyişməsinin nəzərə alınması onun boruda kondensatlaşmasına imkan verməmək üçün lazımdır.
  Buxar kəmərlərinin hidravlik hesabatı zamanı adətən buxarın kəmərin başlanğıcındakı və sonundakı təzyiqləri və temperaturları, borulardakı sərfləri, yerli müqavimətlər verilirlər. Bəzən isə, buxar kəmərinin başlanğıcı və sonundakı təzyiqlər fərqi verilir. Hesabat zamanı təzyiqin azalması borunun uzunluğu boyu eyni ölçüdə qəbul edilir. Sonra buxarın orta sıxlığı və istifadə edilən nomoqramdakı hesabat sıxlığının qiymətlərindən asılı olaraq xüsusi basqı itkisinin nomoqramdakı qiyməti hesablanır.
  Bundan sonra nomoqramdan və ya məlumat kitablarında verilmiş cədvəllərdən istifadə edərəkvə məntəqədəki buxar sərfinə uyğun borunun diametri tapılır və standart qiymət qəbul edilir. Sonra məntəqədəki təzyiq və buxarın sürəti standart diametrə uyğun dəqiqləşdirilir. Əgər məntəqədə buxarın sürətinin qiyməti yolverilən həddədirsə, hesabat davam etdirilir. Əgər sürərin qiyməti yolverilən həddi aşırsa, onda, hesabatın həmin hissəsində borunun diametri dəyişdirilərək, yenidən təkrar olunur.
  Beləliklə, buxar kəmərinin hidravlik hesabatını aşağıdakı ardıcıllıqla həyata keçirmək olar.
  İlkin hesabat.
1. İstilik mənbəyindən ən uzaqda yerləşən istilik işlədicisinə qədər xüsusi orta basqı itkisi hesablanır.
2. Düyün nöqtələrində buxarın təxmini təzyiqi hesablanır
3. Xüsusi orta basqı itkisinin nomoqram qiyməti hesablanır.
4. Buxarın hesabat məntəqəsindəki sərfinə və xüsusi basqı itkisinin nomoqram qiymətinə uyğun nomoqramdan borunun diametri tapılır və yaxın standart qiymət qəbul edilir.
  Standart diametrə uyğun nomoqramdan xüsusi basqı itkisinin və buxarın sürətinin qiymətləri götürülür. 

             İstilik şəbəkələrində istifadə edilən borular
  İstilik şəbəkələrinin qəzasız və etibarlı iş rejimini təmin edən ən əsas amillərdən biri burada istifadə edilən borulardır. Ona görə də istilik şəbəkələrində istifadə edilən borulara müxtəlif təlabatlar qoyulur. Bunlardan aşağıdakıları misal göstərmək olar.
1) Lazımi temperatur və təzyiqli istilikdaşıyıcısını nəql etmək üçün yüksək dərəcədə möhkəmlik və hermetiklik
2) Istismar zamanı temperatur dəyişikliyi ilə əlaqədar baş verən deformasiyalara qarşı elastiklik və davamlılıq
3) Korroziyaya qarşı davamlılıq
4) Daxili səthin eroziyaya davamlılığı və hamar
5) Materialının kiçik temperatur deformasiya əmsalına malik olması
6) Materialının istiliyi pis keçirməsi
7) Göstəricilərin uzun müddət stabil saxlanıla bilməsi
8) Saxlanması, daşınması və birləşdirilməsinin sadə olması
9) Ucuzluğu.
 Birinci təlabat borularda istilikdaşıyıcısının yüksək temperatur və təzyiqlə nəql edilməsi zamanı təhlükəsizliyi və etibarlı iş rejimini təmin etməsi üçün çox vacibdir. Bu təlabata görə boru materialı elə seçilməlidir ki, istismar zamanı boruda baş verən gərginliklərə davam gətirsin və hermetik olsun. İkinci təlabata uyğun olaraq boru materialı istismar zamanı boruda baş verən gərginliklərə davam gətirsin və hermetik olsun. İkinci təlabata uyğun olaraq boru materialı istismar zamanı boruda baş verən termiki deformasiyaları qəbul etməli və bu zaman öz keyfiyyətini itirməməlidir. Materialın korroziyaya davamlılığı isə onun ömrünü uzatmaq, istilikdaşıyıcısını korroziya məhsulları ilə çirklənməkdən qorumaq üçün əsas amillərdəndir. Daxili səthin eroziyaya davamlı olması, onun hamarlığı, nəql edilən istilikdaşıyıcısına borunun hidravlik müqavimətinin az olmasına səbəb olur. Bu isə istilikdaşıyıcısının nəqlini asanlaşdırır və buna enerji sərfini azaldır.
  Boru materialının kiçik temperatur deformasiya əmsalına malik olması istilikdaşıyıcısının temperaturunun dəyişməsi vaxtı borunun uzunluğunun az dəyişməsinə imkan verir ki, bu da termiki kompensasiyanı asanlaşdırır və istifadə edilən kompensatorların sayının azaldılmasına imkan verir.
  İstilikdaşıyıcısının boruda nəqli zamanı istilik itkilərinin az alınması üçün boru materialının istilikkeçirmə əmsalının kiçik olması əlverişlidir.
  Digər təlabatlar da boruların istifadəsini asanlaşdırmaq, şəbəkəni ucuzlaşdırmaq və istilik təchizatının etibarlı işini təmin etməyə xidmət edir.
  Hazırda geniş istifadə edilən polad borular istiliyi çox yaxşı keçirir və korroziyaya heç də lazımi qədər davamlı olmurlar. Lakin onların digər müsbət xüsusiyyətləri polad boruların geniş tətbiq edilməsinə şərait yaradır.
  Qeyri-metal materiallardan-viniplastdan, polimerlərdən, şüşədən və hətta asbestsementdən hazırlanmış borulardan da istifadə edilir. Lakin bunların hərəsinin özünəməxsus çatışmamazlıqları olduqlarından onlardan onlardan az istifadə edilir. Misal üçün, vinilplastdan və polimerlərdən hazırlanmış borular asan qaynaq edilir, yüngül olur, korroziya və erroziyaya davamlı olur, istiliyi pis keçirir, elastik və ucuz olurlar, lakin onlar yüksək təzyiq və temperatura dözmürlər. Şüşədən və asbestsementdən hazırlanmış boruların kövrəkliyi və möhkəmliyi az olur.
  İstifadə edilən borular əsasən şərti təzyiq və şərti diametr göstəriciləri ilə xarakterizə olunurlar.
  Şərti təzyiq kimi boruların 20C temperaturda uzun müddət işləyə bildiyi ən yüksək izafi təzyiq başa düşülür. Lakin istilikdaşıyıcısının temperaturunun yüksək olması və temperatur yüksəldikcə, buraxıla bilən təzyiqin qiymətinin azalması ilə əlaqədar olaraq, faktiki buraxıla bilən təzyiq kimi işçi təzyiq anlayışından istifadə edilir. İşçi təzyiq ilə şərti təzyiq arasında aşağıdakı asılılıq mövcuddur.
  Şərti diametr dedikdə isə, borunun nominal daxili diametri nəzərdə tutulur. Eyni şərti diametrli borunun xarici diametri sabit qalır, divarının qalınlığı isə dəyişir.
  Polad borular adətən, tikişsiz, isti-yayma üsulu ilə elektrik qaynaqlı uzununa və spiralşəkilli tikilişli hazırlanırlar.
  Tikişsiz boruların divarının qalınlığının minimal qiyməti 2 mm-dən 9 mm-ə qədər dəyişir. Belə qalınlıqlı borular 4MPa şərti təzyiqdə, hazırlandığı poladın növündən asılı olaraq, 300C və 425C temperatura qədər istilikdaşıyıcısını nəql edə bilərlər. Borunun divarının qalınlığının hesablanması burada baş verə bilən gərginliklər nəzərə alınmaqla, işçi təzyiqə görə həyata keçirilir.
  Bu zaman boru materialına təsir edən müxtəlif amillər alınmalıdır. Borudan axan istilikdaşıyıcısının malik olduğu təzyiqin təsiri ilə boru materialında dartılma gərginlikləri yaranır. Bu gərginliklərin vektorları borunun divarında onun oxu istiqamətində və ox müstəvisindəki dairəyə toxunan istiqamətdə yönəlir. Bundan əlavə, boru divarında daxili səthə normal istiqamətdə sıxılma gərginliyi də yaranır.
  İstilikdaşıyıcısının temperaturunun dəyişməsi zamanı boru divarında termiki deformasiyalar yaranır ki, bunların nəticəsində əyilmiş kompensatorlar qoyulmuş və ya təbii kompensasiya nəzərdə tutulmuş məntəqələrdə termiki gərginliklər yaranır. Boru divarı həmçinin borunun öz materialının, içindəki istilikdaşıyıcısının çəkiləri nəticəsində yaranan əyilmə gərginliyinə məruz qalır. Yerüstü çəkiliş zamanı əyilmə gərginliyi, həmçinin yandan əsən güclü küləyin təzyiqindən də yaranır. Bəzən isə, boru materialı hətta müxtəlif fəza quruluşuna malik olduğu şəraitdə, burulma gərginliyinə də işləyir.
  Qeyd edilənlərdən aydın olur ki, boru divarının qalınlığını hesablamaq üçün yuxarıda göstərilən amilləri nəzərə alan xüsusi hesabat qaydasında istifadə olunmalıdır.

        İstilik generasiya qurğularının istilik sxemləri
  İstilik generasiya qurğularının növündən asılı olaraq onların istilik sxemləri də biri-birindən fərqlənirlər.
  Suqızdırıcı istilik generasiya qurğuları bilavasitə şəbəkə suyunda işləyir və onun qızdırılması üçün istifadə edilir. Bu istilik generatorlarının əsas mənfi cəhəti şəbəkə suyunun sərfinin az olduğu vaxtlarda onlarda korroziyanın baş verməsidir. Buna səbəb, generatorun istilik qızdırıcı səthində suyun sürətinin kiçik olmasıdır. Həmçinin sürətin az olması səbəbindən generatorun istilik səthində buxarlanma və bunun da nəticəsində isə hidravlik zərbələr alınır.
  Havanın temperatorunun nisbətən yüksək olduğu vaxtlarda istilik şəbəkəsinin qayıdıcı kəmərindəki suyun temperaturu 30-40C təşkil edir. Belə şəraitdə istilik generatorunun çıxış istilik səthlərində tüstü qazlarının tərkibindəki su buxarının kondensasiyası baş verir. Alınmış kondensat tüstü qazlarının tərkibindəki kükürd qazı ilə birləşərək sulfat turşusu əmələ gətirir və bu da çıxış istilik səthlərinin xarici korroziyasına səbəb olur. Bunun qarşısını almaq üçün, istilik generatoruna daxil olan suyun temperaturunu 60-70C-dən az götürmək məsləhət görülmür. Deyilənləri reallaşdırmaq üçün, qayıdıcı kəmərdəki suyun temperaturu istilik generatorunun girişində yüksəldilməlidir. Bunu müxtəlif üsullarla həyata keçirmək olar.
  İstilikdəyişdirici aparat, qayıdıcı kəmərdən gələn şəbəkə suyunu verici kəmərdən götürülən suyun istiliyi hesabına qızdırmaq üçün istifadə olunur. Eyni zamanda., bu məqsədlə, verici kəmərdən suyun bir hissəsinin qayıdıcı kəmərə birləşdirici xətlə ötürülərək, onun temperaturunu yüksəltmək üsulundan da istifadə edilir. Bu sxemin əsas mənfi cəhəti, xarici havanın soyuq vaxtlarında qızdırıcının işsiz qalması və bu zaman verici kəmərdən qaytarılan suya da ehtiyac olmadığından istilik generatorunda suyun sürətinin azalmasıdır.
  Verici kəmərdəki suyun temperaturu isə, qayıdıcı kəmərdən suyun bir hissəsinin verici kəmərə ötürülməsi yolu ilə tənzimlənir. Tənzimlənməni bu iki xətti birləşdirən xətt üzərində nəzərdə tutulmuş temperatur tənzimləyicisi həyata keçirir.
  İsti su hasil edən istilik generatorlarında buxar olmadığından generatora verilən su vakuum tipli deaeratorlarda deaerasiya edilir.
  İstilik təchizatı sistemində istilik mənbəyi kimi buxar generatorlarından istifadə edildikdə şəbəkə suyunun qızdırılması üçün buxar-su qızdırıcılarından kənarda və ya generatorun içərisində yerləşdirilir və buxarın istiliyi hesabına şəbəkə suyunu qızdırır.
  Hazırda şəbəkə suyunu qızdırmaq üçün bir sıra xarici firmaların istilik generatorlarından istifadə edilir. Bunları seçerkən istilik təchizatı sisteminin istilik gücü, şəbəkənin hidravlik göstəriciləri, tələb edilən istilikdaşıyıcısının növü və digər göstəricilər nəzərə alınmalıdır.
